
Genossenschaft Migros Ostschweiz

Gültig vom 15.3. bis 21.3.

M-CUMULUS.
Punkten und sparen.

Brot Création:
Gerstenbrot
350 g

250

Freiland-Poulet
St-Sever
frisch, aus Frankreich
per kg

10.–
statt 14.50

Trauben
weiss, blau
und rosé
aus Südafrika
per kg

390

9.–
statt 18.–

SOLANGE VORRAT

4 für2
Salami Rapellino Classico
(feinkörnig)
hergestellt in der Schweiz
aus Schweizer Fleisch
geschnitten, in der Schale
4 x 100 g

Appenzeller mild
Packung à ca. 200 g
per 100 g

140
statt 1.75

Alle Früchte-Quark und
Slimline Früchte-Quark
Becher à 125 g
–.25 günstiger
Beispiel:
Erdbeer-Quark
Becher à 125 g

–.50
statt –.75

Schweinskoteletts
aus der Schweiz
mager, per 100 g

vom Hals
per 100 g
1.30 statt 1.70

140
statt 1.80

Gurken
aus Spanien
und Bulgarien
pro Stück

130

reclama

Dil Scopi a Caischavedra
Il Club da skis Scopi ha fatg cuorsa e fiasta

■ La sonda vargada ha giu liug a Cai-
schavedra la cuorsa da skis dalla
Uniun da skis Scopi. Dapi entgins
onns vegn menau atras duas cuorsas
e lu mesirau la differenza da temps. La
sonda ein 13 affons e diesch carschi
semesirai. Tgi ei seruschnaus cun skis e
tgi cun aissa dalla pista bein preparada
giuado. La pli giuvna participonta have-
va sis onns ed il pli vegl 59 onns. Tuts
han percurriu il medem parcours, aschia
ch’ils affons han perfin saviu semesirar
culs carschi.

Schau anavos ils buobs e las buobas
pli gronds ha la scolara Nadia Venzin
che ha gudignau la cuorsa cun ina diffe-
renza da temps da 3/100 secunda ella ca-
tegoria d’affons. Gnanc ils carschi ein
vegni aschi datier.

Ella categoria dallas dunnas ha Irena
Flepp gudignau cun ina differenza da
23/100 secunda ed ella categoria dils
umens 1 ei Martin Venzin staus il vic-
tur cun ina differenza da 37/100 secun-
da. Il pli spert temps dil di ha Gerold
Lutz da Pardé contonschiu. Cul temps
da 1 min. 25 sec e 87 tschienavels ed
ina differnza da temps da 17/100 secun-
da eis el staus il victur dil di ed ha
aschia repetiu il success digl onn var-

gau. La sera havevan las organisaturas
preparau ina buna tscheina en sala da
scola a Platta. 

Suenter la rangaziun han las organi-
saturas aunc semtgau ina flotta tombola
cun ina massa bials premis. Enzatgei per
il cor ha era buc astgau muncar, in giug
da lignar ha fatg studegiar e rir da 
cor naven dil pli giuven entochen il pli
vegl.

Igl ei stau ina fetg biala sera da buna
cumpignia e nus sperein da seveser in
auter onn puspei e lu vegnin a far aunc
empau dapli fiasta. Pertgei igl onn 2006
festivescha l’Uniun da skis Scopi/Platta
il 50avel anniversari e gliez ei bein motiv
avunda da festivar empau. La genera-
ziun nova da sportists per noss’uniun ei
gie avon maun, quei han ils resultats
dalla sonda mussau.

A tuts ch’ein segidai sin ina moda ni
l’autra a realisar la cuorsa e la sera da
rangaziun cun tscheina s’auda in grond
cumpliment ed engraziament. Era al
Club da skis e snowboard Mustér schein
nus «engraziel fetg» per astgar duvrar
lur indrez electronic da mesirar il temps
ed allas pendicularas per la pista bein-
preparada.

Ciprian Giger

Els s’audan tiels victurs dalla cuorsa dil Club da skis Scopi. Da seniester: Sandro Lutz,
Nadia Venzin ed Anja Venzin. MAD

Tgei has unschiu?
Il Club da skis Trun al Maraton dall’Engiadina

■ (pn) La dumengia vargada ein 25 cur-
ridras e curriders da Trun separticipai
al Maraton dall’Engiadina. Mintg’onn
serendan els da cumpignia la sonda
cul tren viers l’Engiadina e stattan sur
notg a Pontresina. «Tgei has unschiu?»
Quei ei la damonda ch’ei vegnida tschen-
tada il pli savens il di avon il maraton. La
sera da tscheina ei aunc vegniu discutau
differentas tacticas e tschentau finamiras.
Esser pli sperts ch’igl onn vargau ei stada
la finamira da tuts. Ils biars han buca
durmiu bein. Forsa eran els memia ner-
vus ni forsa disturbava il runchem dad in

ni l’auter. La finala han tuts absolviu la
distanza da 42 km e contonschiu l’arriva-
da a S-chanf. Toni Livers ha spiars mo 30
secundas sil victur e contonschiu il
17avel plaz. Eligius Tambornino ei daven-
taus 52avel. «Tuppamein sun jeu ruclaus
300 meters suenter la partenza. Jeu sun
denton tuttina fetg cuntents cun mia
prestaziun», di il giuven da 18 onns. Gion
Antieni Maissen ei arrivaus al final cun in
temps sco 150avel. Era ils auter curriders
e las curridras san esser loschs dil success.
Ils biars vegnan era a separticipar al
38avel maraton igl onn proxim.

25 curridras e curriders da Trun ein separticipai al Maraton dall’Engiadina. FOTO P. NAY

Ils purs fan tgira da caglioms
Cultivaders da Laax, Falera, Schluein e Sagogn ein seperfecziunai

■ (abc) Ier ha igl Uffeci cantunal per
natira ed ambient organisau a Laax in
cuors per la tgira da caglioms. En con-
nex cul project Platta Pussenta ein
varga in tozzel purs s’occupai cun mu-
schnas, triembels, tgagiastretg, par-
muglias e fraissen. L’entira damaun ei
stada dedicada alla teoria. Il menader dil
project Platta Pussenta, Alexander Ga-
briel, ha introduciu 15 purs da biestga
gronda e da nuorsas ella materia. 83
pertschien dils menaschis da Falera,
Laax, Schluein e Sagogn han signau ils
contracts da tgira. Per la tgira da ca-
gliom retscheivan els indemnisaziuns
tochen 400 francs per hectara. Ils con-
tracts garanteschan che 30 hectaras pa-
liu, 45 hectaras pastiras e 35 hectaras
praus creschan buc en. Il suentermiezgi
han ils purs applicau la teoria ella prati-
ca. Accumpignai dils selviculturs Mau-
rus Cavigelli e Sigi Andreoli, sco era dil
guardiaselvaschina Kaspar Sax, han els
empriu d’enconuscher valeta e nez da
cagliom spess e da plontas dominontas.
Igl areal da Fletg/Giratsch sur la via can-

tunala ei in spazi da viver per selvaschi-
na ed utschleglia. Cultivar quel munta
ch’ins mantegni ina cuntrada varionta

ed attractiva. Ils contracts da cultivaziun
ein fixai per sis onns, els ein denton con-
cepi per pli liung cuoz.

Maurus Cavigelli (dretg) cun ina gruppa da cultivaders. FOTO A. BEELI

Sclariu il misteri «Heinrich»
Ils da Surrein han divertiu cun in concert melodius ed in toc  humoristic

■ (sb) A Surrein ei la sala da scola
s’emplenida la davosa fin d’jamna
duas gadas dil tuttafatg. Il concert
dalla Societad da musica Surrein ha
plaschiu agl auditori. Per risadas ha
l’Uniun da giuventetgna Surrein pro-
curau cul toc «Ina cura da camifo». Il
dirigent dalla Societad da musica Sur-
rein, Marcus Candinas, ha in dun spe-
cial d’eleger tocs che tschaffan il publi-
cum. Ins ha sentiu ch’era las 29 musi-
cantas e musicants sunan cun plascher
quella musica. Als affons han cunzun
ils tocs ord ils films «The Flinstones» e
«Pippi Langstrumpf» plaschiu oreifer.
Tier in concert d’ina musica da stuors
eis ei buc aschi usitau ch’il publicum
astga accumpignar ils musicants cun
sblatschar. Quei experiment ei denton
gartegiaus a Surrein e cun integrar en-
qual sgnocca, empau cant e coreografia
han els dau ina tempra speciala al con-
cert.

Ina rolla pil purschi «Heinrich»
La gruppa da teater dall’Uniun da giu-

ventetgna da Surrein ha presentau il toc
humoristic «Ina cura da camifo». Ils re-
schissurs André Walther e Valentin
Schmed han capiu d’inscenar il toc hu-

moristic d’Arthur Brenner a moda zun
divertenta.

Robert Pelican, in giuven original
cun bien senn pil humor, han els plaz-

zau ella rolla dil mazler Carli Cavriu. Il
mazler haveva surmagliau e buiu dame-
mia alla perdanonza dil club da hei-
ghels e fuss il pli bugen ius a tschiel
pervia da sias dolurs. Damai ch’era il
cavagl dil mazler haveva surmagliau e
la feglia Rosa (Carla Candinas) ha
scumbigliau il veterinari (Flavio Candi-
nas) cul miedi ha ei dau in schischuri
nunpusseivel.

Il mazler disfortunau ha survegniu il
clistier e la cura ch’eran previ pil cavagl.
Il publicum vuleva strusch pli calar da
rir cu il Gusti (Urban Maissen), igl em-
prendist (Clau Giger) e la fumitgasa
(Flurina Candinas) fagevan la cura cul
pupratsch. La consorta (Brida Can-
dinas) dil mazler ei stada bi leda che siu
um ha surviviu bein la cura.

Cun marveglias spetgavan ils aspec-
taturs silla sligiaziun dil misteri «Hein-
rich». Il purschi «Heinrich» ha giugau
ina pintga rolla ed ei staus mo in mu-
mentin sin tribuna. Tuttina ei il purschi
staus ina gronda surpresa ed ha procu-
rau per risadas.

Giugadurs motivai
Dapi entgin temps han ils reschissurs e
giugadurs da Surrein il giavisch da fun-
dar ina gruppa da teater. Per munconza
da temps ei quei denton aunc buca reus-
siu. «Nossa finamira ei la presentaziun
da tocs humoristics», relata Valentin
Schmed. Ils giugadurs seigien motivai
da giugar ina cumedia pli liunga. El ha-
gi gia daditg in toc sin meisa, las rollas
seigien ton sco repartidas ed ins stoppi
sulettamein aunc fixar in termin cun-
vegnent.

Ils giugadurs da Surrein en acziun tier la cura da camifo. FOTO S. BEARTH

Igl actur «Heinrich» ha sligiau il mi-
steri.

La lavur maunca buca
Rapport annual dalla Corporaziun d’aua Spina da vin

■ (anr/hh) Tier la Corporaziun d’aua
Spina da vin Mustér ei igl onn 2004
staus ell’enzenna dallas midadas
persunalas. Suenter la demissiun
digl entir cussegl d’administraziun
ha in niev surpriu il tgamun dall’orga-
nisaziun. Il quen da menaschi pigl
onn passau ei positivs. Mardis, ils 29
da mars 2005 salva la Corporaziun
d’aua Spina da vin Mustér sia radunon-
za generala. Per l’emprema ga vegn il
cussegl d’administraziun niev, presi-
diaus dad Edwin Deflorin, a dar plaid e
fatg davart il curriu e passau. Suenter la
radunonza generala dètg turbulenta
digl onn vargau duess quella d’uonn
puspei sesplegar el rom dallas prece-
dentas. En vesta alla radunonza ha il
cussegl d’administraziun danovamein
distribuiu siu rapport annual che cun-
tegn las indicaziuns davart la lavur pre-
stada e previda, sco era la situaziun fi-
nanziala dalla corporaziun.

Mudest gudogn
Il quen dalla Corporaziun d’aua Spina
da vin Mustér siara cun in gudogn da
biebein 11 000 frands enviers in tal da
struschamein 7000 francs igl onn pre-
cedent. La corporaziun ha incassau
408 000 francs en fuorma da taxas
d’aua e biebein 115 000 francs taxas da
colligiaziun. Il recav ord la vendita
d’energia ei sereducius levamein enviers
igl onn avon e munta pil 2004 a
189 000 francs. Las entradas totalas
contonschan la summa da 733 000
francs. Ella colonna dallas expensas
fuorman il manteniment digl aquaduct
e las amortisaziuns las parts principalas.
Il manteniment munta a 164 000
francs, las amortisaziuns a 245 000
francs. En indrezs novs ha la corpora-
ziun investau igl onn vargau 74 000
francs. La summa da bilanza semova
entuorn 2,45 milliuns francs.

Manteniment cuosta
En sias investiziuns ei la Corporaziun
d’aua Spina da vin Mustér seconcentra-
da igl onn 2004 per gronda part sin il
manteniment da ses indrezs e da sia in-
frastructura. Aschia eis ei stau necessari
d’exequir differentas reparaturas per ga-
rantir a vischinas e vischins il provedi-
ment cun aua. Dus incaps han procurau
per disturbis tier las ovras electricas. A
Pardi ei il generatur dad 11 onns bar-
schaus ora e ha stuiu vegnir revidius to-
talmein. A Londernei ha il cametg don-
negiau igl indrez electric e la communi-
caziun. Ils davos quater onns ha la cor-
poraziun installau successivamein ils
dumbraders per il diever dall’aua. Egl
avegnir surveschan quels alla corpora-
ziun per eruir il diever d’aua, mo era al-
la vischnaunca per eruir il quantum
d’aua che sto vegnir purificaus ella sere-
nera. Cun la vischnaunca ha la corpora-
ziun ussa cattau ina soluziun concernent
la participaziun vid ils cuosts d’investi-
ziun dils dumbraders. Ils cuosts d’inve-
stiziun vegnan reparti ulivamein, la
cumpart dalla vischnaunca vegn amorti-
sada entras contribuziuns annualas du-
ront ils proxims 12 onns.

Previu pliras investiziuns
En siu rapport annual dat il cussegl
d’administraziun era ina cuorta survesta
dallas investiziuns previdas ils proxims
onns. Quellas seconcentreschan oravon-
tut sin lingias d’aquaduct e sin novas
lingias da tschaffadas. Denter auter pre-
veda ella da far la colligiaziun digl aqua-
duct d’aua da Segnas cun la lingia d’aua
per il hotel Acla da Fontauna ed il Cen-
ter da sport e cultura. Medemamein ei
previu da realisar la colligiaziun cun la
zona da mistregn Plaun da Diras/Pigno-
la. Tschaffadas novas per lingias existen-
tas ein previdas a Stgeinas ed a Tiolas-
Rosas/Lag da Tgauns.

■ INA MINUTA

Senza etichetta
(mk) Il meister pretendeva ch’ei detti al-
la fin dils quens negin senn da s’identifi-
car sco inder, chines, african, american,
hindu, cristian ni muselman damai che
quei seigien mo truchets ed etichettas.

In scolar ha insistiu ch’el seigi igl em-
prem ed il davos e surtut gediu.

Di il meister amicablamein: «Tia

educaziun ei gediua, mo buca tia identi-
tad.»

«Tgei ei lu mia identitad?»
«Nuot», di il meister.
«Ti creis, jeu sundel in nuot ed in

vit?» damonda il scolar consternius.
«Nuot, ch’ins savess nudar cun ina

etichetta.» Anthony de Mello

